
Eochair do na siombailí a úsáidtear

* An nós imeachta comhairliúcháin
*** Nós imeachta an toilithe

***I An gnáthnós imeachta reachtach (an chéad léamh)
***II An gnáthnós imeachta reachtach (an dara léamh)

***III An gnáthnós imeachta reachtach (an tríú léamh)

(Braitheann an cineál nós imeachta ar an mbunús dlí a mholtar sa 
dréachtghníomh.)

Leasuithe ar dhréachtghníomh

Leasuithe ó Pharlaimint na hEorpa arna leagan amach in dhá cholún

Léirítear téacs atá scriosta le cló trom iodálach sa cholún ar chlé. Léirítear 
téacs atá curtha in ionad téacs eile le cló trom iodálach sa dá cholún. 
Léirítear téacs nua le cló trom iodálach sa cholún ar dheis.

Sa chéad líne agus sa dara líne den cheanntásc a ghabhann le gach leasú, 
sonraítear an chuid ábhartha den dréachtghníomh atá á breithniú. Má 
bhaineann leasú le gníomh atá cheana ann a bhfuil sé i gceist é a leasú le 
dréachtghníomh, bíonn an tríú líne i gceanntásc an leasaithe ina sonraítear an 
gníomh atá cheana ann agus bíonn an ceathrú líne ann ina sonraítear an 
fhoráil den ghníomh sin is mian le Parlaimint na hEorpa a leasú. 

Leasuithe ó Pharlaimint na hEorpa i bhfoirm téacs comhdhlúite

Aibhsítear téacs nua le cló trom iodálach. Léirítear téacs atá scriosta trí leas 
a bhaint as an tsiombail ▌ nó cuirtear líne tríd an téacs. Léirítear téacs atá 
curtha in ionad téacs eile tríd an téacs nua a aibhsiú le cló trom iodálach agus 
tríd an téacs atá á ionadú a scriosadh nó trí líne a chur tríd. 
Mar eisceacht air sin, ní aibhsítear athruithe atá go hiomlán teicniúil agus arb 
athruithe iad a rinne na ranna dréachtaithe nuair a bhí an téacs 
críochnaitheach á ullmhú.

DRÉACHTRÚN REACHTACH Ó PHARLAIMINT NA hEORPA

ar an togra le haghaidh Rialachán ó Pharlaimint na hEorpa agus ón gComhairle lena 
leasaítear Rialachán (CE) Uimh. 561/2006 a mhéid a bhaineann leis na riachtanais íosta 
maidir le híos-sosanna agus tréimhsí scíthe laethúla agus seachtainiúla san earnáil 
iompair ócáidigh paisinéirí
(COM(2023)0256 – C9-0178/2023 – 2023/0155(COD))

(An gnáthnós imeachta reachtach: an chéad léamh)

Tá Parlaimint na hEorpa,

– ag féachaint don togra ón gCoimisiún chuig Parlaimint na hEorpa agus chuig an 
gComhairle (COM(2023)0256),

– ag féachaint d'Airteagal 294(2) agus d'Airteagal 91(1) den Chonradh ar Fheidhmiú an 
Aontais Eorpaigh, ar dá mbun a chuir an Coimisiún an togra faoi bhráid na Parlaiminte 
(C9-0178/2023),

– ag féachaint do thuairim ó Choiste Eacnamaíoch agus Sóisialta na hEorpa an 11 Meán 
Fómhair 20231;

– ag féachaint don tuairim ó Choiste na Réigiún an ... 2;

– ag féachaint d’Airteagal 294(3) den Chonradh ar Fheidhmiú an Aontais Eorpaigh,

– ag féachaint do Riail 59 dá Rialacha Nós Imeachta,

– ag féachaint don tuairim ón gCoiste um Fhostaíocht agus um Ghnóthaí Sóisialta,

– ag féachaint don tuarascáil ón gCoiste um Iompar agus um Thurasóireacht (A9-
0370/2023),

1. ag glacadh a seasaimh ar an gcéad léamh mar a leagtar amach ina dhiaidh seo é;

2. á iarraidh ar an gCoimisiún an t-ábhar a tharchur chuig Parlaimint na hEorpa arís má 
dhéanann sé téacs eile a chur in ionad a thogra, má dhéanann sé a thogra a leasú go 
substaintiúil nó má tá sé ar intinn aige a thogra a leasú go substaintiúil; 

3. á threorú dá hUachtarán a seasamh a chur ar aghaidh chuig an gComhairle, chuig an 
gCoimisiún agus chuig na parlaimintí náisiúnta.

Leasú 1

1 IO C 0, 0.0.0000, lch. 0. / Nár foilsíodh fós san Iris Oifigiúil].
2 IO C 0, 0.0.0000, lch. 0. / Nár foilsíodh fós san Iris Oifigiúil].

Togra le haghaidh rialacháin
Aithris 3

Téacs arna mholadh ag an gCoimisiún Leasú

(3) Mar sin féin, níl sainghnéithe na 
hearnála iompair ócáidigh paisinéirí de 
bhóthar i gcoiteann ag an earnáil iompair 
lasta de bhóthar ná ag an earnáil iompair 
thráthrialta paisinéirí de bhóthar. Saintréith 
d’iompar ócáideach paisinéirí de bhóthar is 
ea an ardséasúracht agus faid éagsúla ama 
a chaitear ag tiomáint atá ag brath ar na 
gníomhaíochtaí turasóireachta a dhéanann 
paisinéirí. Ní mór dó freastal ar iarrataí 
neamhsceidealaithe agus ar iarrataí gan 
choinne ó phaisinéirí i dtéarmaí stadanna 
breise agus athruithe ar an mbealach nó ar 
an sceideal, nuair is féidir. Go ginearálta, 
bíonn níos lú ama tiomána i gceist le 
hiompar ócáideach paisinéirí de bhóthar i 
gcomparáid le hiompar lasta nó le seirbhísí 
tráthrialta bus. Chomh maith leis sin, is 
iondúil go gcodlaíonn tiománaithe in 
óstáin, agus is annamh a bhíonn siad ag 
tiomáint san oíche. Ar an taobh eile, 
d’fhéadfadh tiománaithe a bheith faoi réir 
roinnt gníomhaíochtaí breise le linn an ama 
oibre, mar thoradh, go minic, ar 
idirghníomhaíochtaí le paisinéirí.

(3) Mar sin féin, níl sainghnéithe na 
hearnála iompair ócáidigh paisinéirí de 
bhóthar i gcoiteann ag an earnáil iompair 
lasta de bhóthar ná ag an earnáil iompair 
thráthrialta paisinéirí de bhóthar. Saintréith 
d’iompar ócáideach paisinéirí de bhóthar is 
ea an ardséasúracht agus faid éagsúla ama 
a chaitear ag tiomáint chomh maith le faid 
tiomána éagsúla atá ag brath ar na 
gníomhaíochtaí turasóireachta a dhéanann 
paisinéirí. Ní mór dó freastal ar riachtanais 
phaisinéirí amhail iarrataí 
neamhsceidealaithe agus iarrataí gan 
choinne ó phaisinéirí i dtéarmaí stadanna 
breise agus athruithe ar an mbealach nó ar 
an sceideal, nuair is féidir. Go ginearálta, 
bíonn níos lú ama tiomána i gceist le 
hiompar ócáideach paisinéirí de bhóthar i 
gcomparáid le hiompar lasta nó le seirbhísí 
tráthrialta bus. Chomh maith leis sin, is 
iondúil go gcodlaíonn tiománaithe in 
óstáin, agus is annamh a bhíonn siad ag 
tiomáint san oíche. Ar an taobh eile, 
d’fhéadfadh tiománaithe a bheith faoi réir 
roinnt gníomhaíochtaí breise le linn an ama 
oibre, mar thoradh, go minic, ar 
idirghníomhaíochtaí le paisinéirí.

Leasú 2

Togra le haghaidh rialacháin
Aithris 6

Téacs arna mholadh ag an gCoimisiún Leasú

(6) Níor cheart sábháilteacht na 
dtiománaithe ná sábháilteacht ar bhóithre a 
chur i mbaol ar bhealach ar bith ná níor 
cheart méadú ar bhealach ar bith ar leibhéal 
tuirse na dtiománaithe ná níor cheart meath 
ar bhealach ar bith teacht ar dhálaí oibre 
mar gheall ar rialacha níos solúbtha maidir 

(6) Níor cheart sábháilteacht na 
dtiománaithe ná sábháilteacht ar bhóithre a 
chur i mbaol ar bhealach ar bith ná níor 
cheart méadú ar bhealach ar bith ar leibhéal 
tuirse na dtiománaithe ná níor cheart meath 
ar bhealach ar bith teacht ar dhálaí oibre 
mar gheall ar rialacha níos solúbtha maidir 

le sceidealú sosanna agus tréimhsí scíthe 
tiománaithe atá ag gabháil do sheirbhísí 
ócáideacha iompair paisinéirí de bhóthar. 
Dá bhrí sin, leis an tsolúbthacht sin, níor 
cheart athrú teacht ar na rialacha atá ann 
faoi láthair maidir leis na híos-sosanna 
iomlána, maidir le huastréimhsí tiomána in 
aghaidh an lae agus in aghaidh na 
seachtaine agus maidir leis an uastréimhse 
choicísiúil tiomána.

le sceidealú sosanna agus tréimhsí scíthe 
tiománaithe atá ag gabháil do sheirbhísí 
ócáideacha iompair paisinéirí de bhóthar. 
Dá bhrí sin, leis an tsolúbthacht sin, níor 
cheart athrú teacht ar na rialacha atá ann 
faoi láthair maidir leis na híos-sosanna 
iomlána, maidir le huastréimhsí tiomána in 
aghaidh an lae agus in aghaidh na 
seachtaine agus maidir leis an uastréimhse 
choicísiúil tiomána agus maidir leis an 
uasam oibre.

Leasú 3

Togra le haghaidh rialacháin
Aithris 8

Téacs arna mholadh ag an gCoimisiún Leasú

(8) Níor cheart do sholúbthacht bhreise 
i sceidealú sosanna le haghaidh 
tiománaithe atá ag gabháil do sheirbhísí 
ócáideacha iompair paisinéirí de bhóthar 
cosc a chur ar na tiománaithe sin sosanna a 
ghlacadh den fhad íosta is gá chun go 
mbeidh siad in ann scíth a ligean i gceart. 
Dá bhrí sin, is iomchuí íosfhad a shocrú i 
gcás gach sosa. Dá bhrí sin, ba cheart cead 
a bheith ag tiománaithe atá ag gabháil do 
sheirbhísí ócáideacha iompair paisinéirí de 
bhóthar a sos éigeantach a roinnt i dtrí shos 
ar leith de 15 nóiméad ar a laghad an 
ceann, sa bhreis ar an bhféidearthacht eile 
sos a roinnt.

(8) Níor cheart do sholúbthacht bhreise 
i sceidealú sosanna le haghaidh 
tiománaithe atá ag gabháil do sheirbhísí 
ócáideacha iompair paisinéirí de bhóthar 
níos mó tuirse nó strus a chur ar shlí ar 
bith ar na tiománaithe agus ba cheart a 
chinntiú go nglacfaidh siad sosanna den 
fhad íosta is gá chun go mbeidh siad ábalta 
scíth a ligean i gceart agus go leor. Dá bhrí 
sin, is iomchuí íosfhad a shocrú i gcás gach 
sosa. Mar sin, ba cheart cead a bheith ag 
tiománaithe atá ag gabháil do sheirbhísí 
ócáideacha iompair paisinéirí de bhóthar a 
sos éigeantach a roinnt in dhá shos 
15 nóiméad ar a laghad an ceann, agus an 
tréimhse scíthe íosta iomlán is gá 
45 nóiméad á hurramú ag an am céanna. 
Mar sin féin, le níos mó solúbthachta i 
sceidealú na sosanna sin, níor cheart cosc 
a chur ar thiománaithe sosanna a bheith 
acu ar feadh tréimhse níos faide ná an fad 
íosta is gá ná sosanna breise a bheith acu.

Leasú 4

Togra le haghaidh rialacháin
Aithris 9

Téacs arna mholadh ag an gCoimisiún Leasú

(9) Chun a áirithiú nach mbainfear mí-
úsáid as an tsolúbthacht bhreise sin i 
sceidealú thréimhsí scíthe na dtiománaithe 
atá ag gabháil do sheirbhísí ócáideacha 
iompair paisinéirí de bhóthar, tá sé fíor-
riachtanach raon feidhme na solúbthachta 
sin a theorannú go soiléir agus foráil a 
dhéanamh maidir le seiceálacha iomchuí. 
Dá bhrí sin, ba cheart do thiománaithe a 
bheith in ann tús a dtréimhsí scíthe laethúla 
a chur siar ar feadh uastréimhse 1 uair an 
chloig nó 2 uair an chloig, i gcásanna nach 
faide ná 5 nó 7 n-uaire an chloig faoi seach 
an tréimhse tiomána don lá sin, agus níor 
cheart dóibh tús na dtréimhsí scíthe a chur 
siar ach amháin nuair atá turais 8 lá nó níos 
faide á ndéanamh acu. Ba cheart teorannú 
breise a dhéanamh ar an tsolúbthacht sin 
do cheann amháin den dá chineál 
maolaithe le linn thréimhse an turais. Ba 
cheart é a bheith indéanta freisin an dara 
seiceáil a dhéanamh ar imthosca den sórt 
sin le hasphrionta ón trealamh taifeadta nó 
ón uainchlár dualgas, de bhreis ar na taifid 
tacagraif.

(9) Chun a áirithiú nach mbainfear mí-
úsáid as an tsolúbthacht bhreise i sceidealú 
thréimhsí scíthe na dtiománaithe atá ag 
gabháil do sheirbhísí ócáideacha iompair 
paisinéirí de bhóthar, tá sé fíor-riachtanach 
raon feidhme na solúbthachta sin a 
theorannú go soiléir agus foráil a 
dhéanamh maidir le seiceálacha iomchuí 
ag údaráis náisiúnta inniúla le tacaíocht 
ón Údarás Eorpach Saothair (ELA). Dá 
bhrí sin, ba cheart do thiománaithe a bheith 
in ann tús a dtréimhsí scíthe laethúla a chur 
siar ar feadh uastréimhse 1 uair an chloig, i 
gcásanna nach faide ná 7 n-uaire an chloig 
faoi seach an tréimhse tiomána don lá sin, 
agus níor cheart dóibh tús na dtréimhsí 
scíthe a chur siar ach amháin nuair atá 
turais 6 lá nó níos faide á ndéanamh acu. I 
gcás turais 6 lá ar a laghad ba cheart go 
mbeadh cead ag tiománaithe a scíth 
laethúil a chur siar 1 uair an chloig. Níor 
cheart go gcuirfeadh an tsolúbthacht sin 
sábháilteacht ar bhóithre i gcontúirt agus 
níor cheart í a bheith teoranta le linn 
thréimhse an turais. D’fhonn forghníomhú 
éifeachtach agus éifeachtúil agus d’fhonn 
na himthosca sin a fhrithsheiceáil, ba 
cheart foirm turais dhigitigh a chlárú go 
leictreonach roimh thús an turais i 
dteannta na dtaifead tacagraif agus an 
asphrionta ón trealamh taifeadta nó ón 
uainchlár dualgas.

Leasú 5

Togra le haghaidh rialacháin
Aithris 10

Téacs arna mholadh ag an gCoimisiún Leasú

(10) Maidir leis an bhféidearthacht an 
tréimhse scíthe sheachtainiúil a chur siar ar 
feadh suas le 12 thréimhse 24 uair an 
chloig as a chéile a theorannú go heisiach 
do sheirbhísí idirnáisiúnta ócáideacha do 

(10) Maidir leis an bhféidearthacht an 
tréimhse scíthe sheachtainiúil a chur siar ar 
feadh suas le 12 thréimhse 24 uair an 
chloig as a chéile a theorannú go heisiach 
do sheirbhísí idirnáisiúnta ócáideacha do 

phaisinéirí, bíonn tionchar diúltach aige sin 
i dtéarmaí iomaíocht neamhshaofa agus 
chóir idir oibreoirí, go háirithe fiontair 
bheaga agus mheánmhéide. Tá sé chomh 
maith ag seirbhísí náisiúnta ócáideacha do 
phaisinéirí a seirbhísí a sholáthar faoi na 
coinníollacha céanna a bhaineann le 
seirbhísí idirnáisiúnta ócáideacha do 
phaisinéirí i dtéarmaí an achair a 
thaistealaítear nó an fhaid nó na seirbhísí a 
chuirtear ar fáil do phaisinéirí. Ba cheart, 
dá bhrí sin, go mbainfeadh seirbhísí 
náisiúnta ócáideacha do phaisinéirí tairbhe 
as an bhféidearthacht sin freisin.

phaisinéirí, bíonn tionchar diúltach aige sin 
i dtéarmaí cóir chomhionann agus 
iomaíocht neamhshaofa agus chóir idir 
oibreoirí, go háirithe fiontair bheaga agus 
mheánmhéide. Tá sé chomh maith ag 
seirbhísí náisiúnta ócáideacha do 
phaisinéirí a seirbhísí a sholáthar faoi na 
coinníollacha céanna a bhaineann le 
seirbhísí idirnáisiúnta ócáideacha do 
phaisinéirí i dtéarmaí an achair a 
thaistealaítear nó an fhaid nó na seirbhísí a 
chuirtear ar fáil do phaisinéirí. Ba cheart, 
dá bhrí sin, go mbainfeadh seirbhísí 
náisiúnta ócáideacha do phaisinéirí tairbhe 
as an bhféidearthacht sin freisin.

Leasú 6

Togra le haghaidh rialacháin
Aithris 10 a (nua)

Téacs arna mholadh ag an gCoimisiún Leasú

(10a) Chun forghníomhú éifeachtach 
agus éifeachtúil a áirithiú, ba cheart 
bearta agus ceanglais rialaithe 
feabhsaithe a bhunú agus leas iomlán á 
bhaint as uirlisí digiteacha.. Chun gur 
seiceálacha a lamháil ar an maolú chun 
an tréimhse scíthe laethúil a chur siar 
agus chun gur féidir an tréimhse scíthe 
sheachtainiúil a chur siar ar feadh suas le 
12 thréimhse 24 uair an chloig as a 
chéile, ba cheart foirm turais dhigitigh a 
chlárú go leictreonach roimh thús an 
turais sa bhreis ar an taifid tacagraif agus 
an t-asphrionta ón trealamh taifeadta nó 
ón uainchlár dualgas. Ba cheart go 
mbeadh na foirmeacha digiteacha 
inrochtana i bhfíor-am le linn seiceálacha 
cois bóthair agus ba cheart iad a úsáid le 
haghaidh rialuithe comhlíonta agus 
forfheidhmithe amháin. Chun na críche 
sin, ba cheart don Choimisiún 
comhéadan ilteangach a fhorbairt ar ar 
bhonn chóras Faisnéise an Mhargaidh 
Inmheánaigh (IMI) chun a lamháil 
d’oibreoirí a bhfoirmeacha turais 

digiteacha a uaslódáil.

Leasú 7

Togra le haghaidh rialacháin
Aithris 10 b (nua)

Téacs arna mholadh ag an gCoimisiún Leasú

(10b) Chun seirbhísí iompair ócáideacha 
éifeachtúla do phaisinéirí a áirithiú, 
chomh maith le dálaí maithe oibre agus 
tiomána do thiománaithe, ba cheart don 
Choimisiún tuarascáil mheasúnaithe a 
dhéanamh dhá bhliain tar éis ghlacadh 
na rialacha nua sin chun staidéar a 
dhéanamh ar a n-éifeacht ar dhálaí oibre 
agus ar tharraingteacht na hearnála 
chomh maith le meastóireacht a 
dhéanamh ar fhorfheidhmiú na rialacha 
sin. I gcás gurb ábhartha, ba cheart don 
Choimisiún féachaint ar bhearta nua a 
mholadh bunaithe ar thorthaí na 
tuarascála. 

Leasú 8

Togra le haghaidh rialacháin
Aithris 11 a (nua)

Téacs arna mholadh ag an gCoimisiún Leasú

(11a) Is réamhchoinníoll é forfheidhmiú 
cuí na rialacha le haghaidh margadh 
aonair feidhmiúil agus chun leasanna 
tiománaithe, paisinéirí agus gnóthaí a 
urramú. Is féidir ról ríthábhachtach a 
bheith ag Comhpháirtithe Sóisialta ar an 
leibhéal Eorpach agus náisiúnta i 
bhforfheidhmiú na rialachán láithreach 
maidir le tiomáint agus am oibre oibrithe 
iompair de bhóthar, lena n-áirítear 
tiománaithe seirbhísí ócáideacha do 
phaisinéirí de bhóthar. Ba cheart don 
Aontas agus do na Ballstáit comhar le 
Comhpháirtithe Sóisialta agus le húdaráis 



RR\1291040GA.docx 11/36 PE752.842v02-00

GA

forfheidhmiúcháin agus eatarthu a chur 
chun cinn, d’fhonn rannchuidiú le cur 
chun feidhme cuí fhorálacha an 
Rialacháin seo, lena n-áirítear treoirlínte 
a fhorbairt agus moltaí a eisiúint. 
Féadfaidh an Coimisiún agus na Ballstáit 
faisnéis ábhartha ina leith sin a chur ar 
fáil do na Comhpháirtithe Sóisialta. Chun 
coinníollacha aonfhoirmeacha a áirithiú 
chun an Rialachán seo a chur chun 
feidhme, ba cheart don Choimisiún, tar 
éis ionchuir a fháil ó na geallsealbhóirí 
leasmhara, treoirlínte a ullmhú chun cur 
chuige coiteann a chur chun cinn maidir 
le cur i bhfeidhm an Rialacháin seo ar 
fud an Aontais, d’fhonn léirmhíniú 
coiteann ag údaráis forfheidhmiúcháin ar 
fhorálacha an Rialacháin seo a bhunú;

Leasú 9

Togra le haghaidh rialacháin
Aithris 11 b (nua)

Téacs arna mholadh ag an gCoimisiún Leasú

(11b) Chun go bhféadfar an Rialachán 
seo a fhorfheidhmiú go cuí, ba cheart don 
Choimisiún togra nua a chur isteach lena 
leasaítear Rialachán (AE) Uimh. 
165/2014 agus reachtaíocht ábhartha eile 
ionas go n-éascófar fíorú comhlíontachta 
na n-údarás rialaithe, ionas gur cheart a 
thaifeadadh leis an tacagraf cliste cé acu 
a úsáideadh an fheithicil chun earraí nó 
paisinéirí a iompar, mar a cheanglaítear 
le Rialachán (CE) Uimh. 561/2006, agus, 
más iompar rialta nó ócáideach atá in 
iompar paisinéirí.

Leasú 10

Togra le haghaidh rialacháin
Airteagal 1 – mír 1 – pointe 1
Rialachán (CE) Uimh. 561/2006
Airteagal 7 – mír 3 a (nua)

Téacs arna mholadh ag an gCoimisiún Leasú

I gcás tiománaí atá ag gabháil do sheirbhís 
ócáideach do phaisinéirí, féadfar freisin trí 
shos de 15 nóiméad ar a laghad an ceann a 
chur in ionad an tsosa dá dtagraítear sa 
chéad mhír, ar sosanna iad a dháilfear i 
gcaitheamh na tréimhse tiomána dá 
dtagraítear sa chéad mhír, ar bhealach a 
chomhlíonfaidh an chéad mhír.;

I gcás tiománaí atá ag gabháil do sheirbhís 
ócáideach do phaisinéirí, féadfar freisin trí 
shos de 15 nóiméad ar a laghad an ceann a 
chur in ionad an tsosa dá dtagraítear sa 
chéad mhír, ar sosanna iad a dháilfear i 
gcaitheamh na tréimhse tiomána dá 
dtagraítear sa chéad mhír, ar bhealach a 
chomhlíonfaidh an chéad mhír.;

Leasú 11

Togra le haghaidh rialacháin
Airteagal 1 – mír 1 – pointe 3 – pointe a
Rialachán (CE) Uimh. 561/2006
Airteagal 8 – mír 2a – fomhír 1

Téacs arna mholadh ag an gCoimisiún Leasú

2a. Ar choinníoll nach gcuirfear 
sábháilteacht ar bhóithre i mbaol dá bharr 
sin, féadfaidh tiománaí atá ag gabháil do 
sheirbhís ócáideach do phaisinéirí a 
mhaireann 8 lá ar a laghad maolú ar mhír 
2, an chéad fhomhír, ar na bealaí seo a 
leanas:

2a. Ar choinníoll nach gcuirfear 
sábháilteacht ar bhóithre agus 
coinníollacha oibre an tiománaí i 
gcontúirt mar sin, féadfaidh tiománaí atá 
ag gabháil do sheirbhís ócáideach aonair 
in éineacht le foirm turais amháin, do 
phaisinéirí a mhaireann 6 lá ar a laghad 
maolú ar mhír 2, an chéad fhomhír, tríd an 
tréimhse scíthe laethúil a chur siar 1 uair 
an chloig ar a mhéad, ar choinníoll nach 
faide ná 7 n-uair an chloig an t-am 
tiomána carntha iomlán don lá sin agus 
go n-urramaítear an t-am oibre laethúil 
uasta faoin dlí náisiúnta is infheidhme;

Leasú 12

Togra le haghaidh rialacháin
Airteagal 1 – mír 1 – pointe 3 – pointe a
Rialachán (CE) Uimh. 561/2006
Airteagal 8 – mír 2a – fomhír 1 – pointe a

Téacs arna mholadh ag an gCoimisiún Leasú

(a) an tréimhse scíthe laethúil a chur scriosta

siar 1 uair an chloig ar a mhéad, ar 
choinníoll nach faide ná 7 n-uaire an 
chloig an t-am tiomána carntha iomlán 
don lá sin;

Leasú 13

Togra le haghaidh rialacháin
Airteagal 1 – mír 1 – pointe 3 – pointe a
Rialachán (CE) Uimh. 561/2006
Airteagal 8 – mír 2a – fomhír 1 – pointe b

Téacs arna mholadh ag an gCoimisiún Leasú

(b) an tréimhse scíthe laethúil a chur 
siar 2 uair an chloig ar a mhéad, ar 
choinníoll nach faide ná 5 huaire an 
chloig an t-am tiomána carntha iomlán 
don lá sin.

scriosta

Leasú 14

Togra le haghaidh rialacháin
Airteagal 1 – mír 1 – pointe 3 – pointe a
Rialachán (CE) Uimh. 561/2006
Airteagal 8 – mír 2 a – fomhír 2

Téacs arna mholadh ag an gCoimisiún Leasú

Ní fhéadfar gach ceann de na maoluithe 
dá dtagraítear sa chéad fhomhír, pointí 
(a) agus (b), a úsáid ach aon uair amháin 
le linn an turais dá dtagraítear sa chéad 
fhomhír.

Ní fhéadfar maolú den sórt sin a úsáid ach 
uair amháin le linn an turais dá dtagraítear 
sa chéad fhomhír.

Leasú 15

Togra le haghaidh rialacháin
Airteagal 1 – mír 1 – pointe 3 – pointe b
Rialachán (CE) Uimh. 561/2006
Airteagal 8 – mír 6a – fomhír 1 – pointe a

Téacs arna mholadh ag an gCoimisiún Leasú

(a) go maireann an tseirbhís 24 uair scriosta

an chloig as a chéile ar a laghad;.

Leasú 16

Togra le haghaidh rialacháin
Airteagal 1 – mír 1 – pointe 9 a (nua)
Rialachán 2006/561/CE
Airteagal 8 – mír 1 – fomhír 1 – pointe ab (nua)

Téacs arna mholadh ag an gCoimisiún Leasú

(ba) i mír 6a, an chéad fhomhír, 
cuirtear isteach an pointe seo a leanas: 
(ab) go bhfuil foirm thurais 
dhigiteach, leis an bhfaisnéis riachtanach 
a leagtar amach i Rialachán (CE) 
Uimh. 1073/2009, cláraithe go 
leictreonach sula gcuirtear tús le turas;

Leasú 17

Togra le haghaidh rialacháin
Airteagal 1 – mír 1 – pointe 3 – pointe b b (nua)
Rialachán (CE) Uimh. 561/2006
Airteagal 8 – mír 1 – fomhír 1 – pointe b a (nua)

Téacs arna mholadh ag an gCoimisiún Leasú

(bb) i mír 6a, an chéad fhomhír, 
cuirtear isteach na pointí seo a leanas:
(e)  Chun a áirithiú go ndéanfar na 
rialacha earnáilsonracha a 
fhorghníomhú go héifeachtach agus go 
héifeachtúil, ba cheart ceanglais 
shonracha riaracháin agus bearta 
rialaithe a bhunú san earnáil iompair de 
bhóthar, agus leas iomlán á baint as 
uirlisí digiteacha;
(f) Chun seiceálacha a lamháil ar an 
maolú chun an tréimhse scíthe laethúil a 
chur siar agus chun gur féidir an 
tréimhse sheachtainiúil scíthe a chur siar 
ar feadh suas le 12 thréimhse 24 uair an 
chloig as a chéile atá le déanamh le linn 
na gcigireachtaí cois bóthair, forbróidh 

an Coimisiún Eorpach comhéadan 
ilteangach, ar a mbeidh rochtain ag 
oibreoirí agus trína gcuirfidh siad na 
foirmeacha turais leictreonacha isteach 
roimh thús an turais. Chun na críche sin, 
féadfaidh an Coimisiún féachaint freisin 
an bhféadfaí modúl nua amháin nó níos 
mó a fhorbairt i gcás IMI;
(g)  Chun rialú ar chomhlíonadh na 
rialacha maolaithe 12 lá a leagtar amach 
sa Rialachán seo a éascú, cuirfear 
foirmeacha leictreonacha turais in ionad 
leabhair na bhfoirmeacha turais a 
shonraítear in Airteagal 12 agus in 
Airteagal 17 de Rialachán (CE) Uimh. 
1073/2009 laistigh de 6 mhí ó theacht i 
bhfeidhm don mhaolú leasaithe. Folófar 
ar an bhfoirm leictreonach na gnéithe go 
léir a shonraítear faoi Rialachán (CE) 
Uimh. 1073/2009;
(h) Áirithíonn an t-oibreoir go bhfuil 
foirm turais leictreonach ar fáil don 
tiománaí agus go bhfuil oibleagáid ar an 
tiománaí í a choinneáil agus a chur ar 
fáil nuair a iarrtar sin ar thaobh an 
bhóthair, agus cóip den fhoirm turais 
leictreonach a chuirtear isteach trí IMI 
roimh thús an turais. Beidh an fhoirm 
inrochtana i bhfíor-am agus is chun 
críocha rialaithe agus forghníomhaithe 
amháin a úsáidfear í.

Leasú 18

Togra le haghaidh rialacháin
Airteagal 1 – mír 1 – pointe 3 – pointe b c (nua)
Rialachán (CE) Uimh. 561/2006
Airteagal 8 – mír 6 a – fomhír 2

Téacs arna mholadh ag an gCoimisiún Leasú

(bc) I mír 6a, cuirtear an méid seo a 
leanas in ionad an dara fomhír:
Déanfaidh an Coimisiún dianfhaireachán 
rialta ar an úsáid a bhainfear as an 
maolú seo chun a áirithiú go 

gcaomhnaítear an tsábháilteacht ar 
bhóithre faoi choinníollacha an-dian, go 
háirithe trí dheimhniú nach iomarcach 
ina iomláine don am tiomána carntha i 
rith na tréimhse a chlúdaítear faoin 
maolú seo nó nach gcuirtear le tuirse 
agus strus tiománaithe, agus tiomáint 
ghairmiúil breise agus gníomhaíochtaí 
eile a dhéanann tiománaithe á gcur i 
gcuntas. Faoin 4 Nollaig 2012, 
tarraingeoidh an Coimisiún suas 
tuarascáil ina ndéanfar iarmhairtí an 
mhaolaithe a mheas i dtaobh na 
sábháilteachta ar bhóithre mar aon le 
gnéithe sóisialta. Má mheasann an 
Coimisiún gurb iomchuí an Rialachán 
seo a leasú i dtaca leis seo, déanfaidh sé 
sin.
)

Leasú 19

Togra le haghaidh rialacháin
Airteagal 2 – mír 2 a (nua)

Téacs arna mholadh ag an gCoimisiún Leasú

Déanfaidh an Coimisiún, faoi [bliain tar 
éis don Rialachán seo teacht i bhfeidhm] 
na tograí reachtacha a mheasann sé is gá 
chun Rialachán (AE) Uimh. 165/2014 ó 
Pharlaimint na hEorpa agus ón 
gComhairle1a agus reachtaíocht ábhartha 
eile a leasú chun an Rialachán seo a chur 
i gcuntas ar shlí a thairgeann tacagraif 
chliste, na roghanna ‘seirbhís rialta do 
phaisinéirí’ agus ‘seirbhís ócáideach do 
phaisinéirí’ don rogha seirbhísí bus de 
réir mar is iomchuí chun an Rialachán 
seo a fhorghníomhú.
_____________________
1a Rialachán (AE) Uimh. 165/2014 ó 
Pharlaimint na hEorpa agus ón 
gComhairle an 4 Feabhra 2014 maidir le 
tacagraif in iompar de bhóthar, lena n-

aisghairtear Rialachán (CEE) 
Uimh. 3821/85 ón gComhairle maidir le 
trealamh taifeadta in iompar de bhóthar 
agus lena leasaítear Rialachán (CE) 
Uimh. 561/2006 ó Pharlaimint na hEorpa 
agus ón gComhairle maidir le 
comhchuibhiú reachtaíochta sóisialta 
áirithe a bhaineann le hiompar de 
bhóthar (IO L 60, 28.2.2014, lch. 1).

RÁITEAS MÍNIÚCHÁIN

Is geal leis an Rapóirtéir an togra ón gCoimisiún agus aithníonn sé go bhfuil gá leis an togra 
mar gheall ar shaintréithe sonracha na hearnála ócáidí iompair do phaisinéirí. 

Tugann an Rapóirtéir dá aire, ós rud é go ndearnadh athbhreithniú ar Rialachán (CE) 561/2006 
maidir le hamanna tiomána agus scíthe chomh déanach céanna le 2020, gur cheart an nuashonrú 
rialála sin a bheith teoranta ó thaobh raon feidhme de, eadhon do sheirbhísí ócáideacha do 
phaisinéirí. Ba cheart go bhfanfadh cuspóirí na rialacha mar an gcéanna — na dálaí iomaíochta 
a chomhchuibhiú agus dálaí oibre agus sábháilteacht ar bhóithre a fheabhsú ag an am céanna. 
Ba cheart aird a thabhairt ar fhorfheidhmiú agus rialú cuí na rialacha atá ann cheana, in iompar 
lastais agus in iompar do phaisinéirí araon.

Ag an am céanna, áfach, tá údar le hoiriúnú beag ar na rialacha láithreacha chun freastal níos 
fearr ar riachtanais shonracha na hearnála ócáidí iompair do phaisinéirí. Tá gá le roinnt 
solúbthachta breise, gan sábháilteacht ar bhóithre, dálaí oibre ná in-fhorfheidhmitheacht na 
rialacha a chur i mbaol. 

Maidir leis na rialacha ar shosanna, tugann an Rapóirtéir dá aire gur minic nach mbíonn na 
rialacha is infheidhme faoi láthair ailínithe go maith leis na stadanna nádúrtha ar thurais 
ócáideacha do phaisinéirí. Chun a bheith in ann seirbhísí ócáideacha iompair do phaisinéirí 
d’ardchaighdeán a sholáthar, ní mór do thiománaithe a bheith in ann a oiriúnú d’imthosca gan 
choinne.

Maidir leis na rialacha ar thréimhsí scíthe laethúla, tacaíonn an Rapóirtéir leis an 
bhféidearthacht tús na scíthe laethúla a chur siar uair an chloig i gcásanna áirithe. Murab ionann 
agus iompar lasta nó iompar rialta do phaisinéirí, is saintréith iad de sheirbhísí ócáideacha 
iompair do phaisinéirí na hachair níos faide a bhíonn á dtiomáint i dtús agus i ndeireadh an 
turais, agus an fad tiomána níos giorra san áit ina mbíonn na gníomhaíochtaí turasóireachta ar 
siúl.  Leis an bhféidearthacht an scíth laethúil a chur siar uair an chloig faoi dhó le linn an turais, 
gan dul thar an am tiomána forordaithe agus gan an scíth laethúil a laghdú, thabharfaí na rialacha 
níos gaire do riachtanais iarbhír na ngrúpaí paisinéirí.

Ar deireadh, tacaíonn an Rapóirtéir leis an togra ón gCoimisiún chun a cheadú do thiománaithe 
a dtréimhse scíthe seachtainiúla a chur siar suas le 12 lá (tréimhsí 24 uair an chloig) ar thurais 
náisiúnta, mar atá cheana féin i gcás turais idirnáisiúnta.  Tá údar leis an ailíniú sin ar na rialacha 
le haghaidh seirbhísí náisiúnta agus idirnáisiúnta chun go bhfeidhmeoidh an margadh aonair go 
cuí agus chun forfheidhmiú agus rialú a chuíchóiriú. 

An clár trédhearcachta:

FinMobility

Autoliikenteen Työnantajaliitto ry

Cónaidhm Oibrithe Iompair na hEorpa ETF

Aireacht Iompair agus Cumarsáide na Fionlainne

An Coimisiún Eorpach, AS MOVE

An tAontas Idirnáisiúnta um Iompar de Bhóthar IRU

IARSCRÍBHINN: LIOSTA EINTITEAS NÓ DAOINE
ÓNA bhFUAIR AN RAPÓIRTÉIR IONCHUR

De bhun Airteagal 8 d’Iarscríbhinn I a ghabhann leis na Rialacha Nós Imeachta, dearbhaíonn 
an rapóirtéir go bhfuair sí ionchur ó na heintitis nó na daoine seo a leanas le linn ullmhú na 
dréacht-tuarascála, go dtí go nglacfar sa choiste í:

Eintiteas agus/nó duine
FinMobility
Autoliikenteen Työnantajaliitto ry
Cónaidhm Oibrithe Iompair na hEorpa ETF
Aireacht Iompair agus Cumarsáide na Fionlainne
An Coimisiún Eorpach, AS MOVE
An tAontas Idirnáisiúnta um Iompar de Bhóthar IRU

7.11.2023

TUAIRIM ÓN gCOISTE UM FHOSTAÍOCHT AGUS UM GHNÓTHAÍ SÓISIALTA

chuig an gCoiste um Iompar agus um Thurasóireacht

ar an togra le haghaidh rialachán ó Pharlaimint na hEorpa agus ón gComhairle lena leasaítear 
Rialachán (CE) Uimh. 561/2006 a mhéid a bhaineann leis na riachtanais íosta maidir le híos-
sosanna agus tréimhsí scíthe laethúla agus seachtainiúla san earnáil iompair ócáidigh 
paisinéirí
(COM(2023)0256 – C9-0178/2023 – 2023/0155(COD))

Rapóirtéir don tuairim: Marianne Vind

LEASUITHE

Iarrann an Coiste um Fhostaíocht agus um Ghnóthaí Sóisialta ar an gCoiste um Iompar agus 
um Thurasóireacht, mar an coiste atá freagrach, na leasuithe seo a leanas a chur san áireamh:

Leasú 1

Togra le haghaidh rialacháin
Aithris 1

Téacs arna mholadh ag an gCoimisiún Leasú

(1) Is den ríthábhacht é dálaí maithe 
oibre a bheith ag tiománaithe agus dálaí 
cothroma gnó a bheith ag gnóthais iompair 
de bhóthar chun earnáil iompair de bhóthar 
atá éifeachtúil, slán, agus cuntasach i 
dtéarmaí sóisialta a chruthú, chun an 
neamh-idirdhealú a áirithiú agus chun 
oibrithe cáilithe a mhealladh. Dá bhrí sin, 
tá sé fíor-riachtanach rialacha sóisialta an 
Aontais maidir le hiompar de bhóthar a 
bheith soiléir, comhréireach, oiriúnach don 
chuspóir, éasca a chur i bhfeidhm, agus 
éasca a fhorfheidhmiú, agus go gcuirtear 
chun feidhme iad go héifeachtach 
comhsheasmhach ar fud an Aontais.

(1) Is den ríthábhacht é dálaí maithe 
oibre a bheith ag tiománaithe agus dálaí 
cothroma gnó a bheith ag gnóthais iompair 
de bhóthar chun earnáil iompair de bhóthar 
atá éifeachtúil, slán, agus cuntasach i 
dtéarmaí sóisialta a chruthú, chun an 
neamh-idirdhealú a áirithiú agus chun 
oibrithe cáilithe a mhealladh. Dá bhrí sin, 
tá sé fíor-riachtanach rialacha sóisialta an 
Aontais maidir le hiompar de bhóthar a 
bheith soiléir, comhréireach, oiriúnach don 
fheidhm, agus gur éasca iad a chur chun 
feidhme, a chur i bhfeidhm agus a 
fhorfheidhmiú ar bhealach éifeachtach 
comhsheasmhach ar fud an Aontais. Cé go 
bhfuil dul chun cinn déanta maidir le 
forfheidhmiú na rialacha atá ann cheana, 

is féidir tuilleadh feabhsuithe a 
dhéanamh fós, mar shampla i dtaca le 
huaireanta oibre a thaifeadadh i 
gcásanna ina mbíonn cúraimí éagsúla i 
gceist.

Leasú 2

Togra le haghaidh rialacháin
Aithris 3

Téacs arna mholadh ag an gCoimisiún Leasú

(3) Mar sin féin, níl sainghnéithe na 
hearnála iompair ócáidigh paisinéirí de 
bhóthar i gcoiteann ag an earnáil iompair 
lasta de bhóthar ná ag an earnáil iompair 
thráthrialta paisinéirí de bhóthar. 
Saintréith d’iompar ócáideach paisinéirí de 
bhóthar is ea an ardséasúracht agus faid 
éagsúla ama a chaitear ag tiomáint atá ag 
brath ar na gníomhaíochtaí turasóireachta 
a dhéanann paisinéirí. Ní mór dó freastal ar 
iarrataí neamhsceidealaithe agus ar iarrataí 
gan choinne ó phaisinéirí i dtéarmaí 
stadanna breise agus athruithe ar an 
mbealach nó ar an sceideal, nuair is féidir. 
Go ginearálta, bíonn níos lú ama tiomána 
i gceist le hiompar ócáideach paisinéirí de 
bhóthar i gcomparáid le hiompar lasta nó le 
seirbhísí tráthrialta bus. Chomh maith leis 
sin, is iondúil go gcodlaíonn tiománaithe in 
óstáin, agus is annamh a bhíonn siad ag 
tiomáint san oíche. Ar an taobh eile, 
d’fhéadfadh tiománaithe a bheith faoi réir 
roinnt gníomhaíochtaí breise le linn an 
ama oibre, mar thoradh, go minic, ar 
idirghníomhaíochtaí le paisinéirí.

(3) Mar sin féin, níl sainghnéithe an 
iompair ócáidigh paisinéirí de bhóthar i 
gcoiteann ag an iompar lasta de bhóthar ná 
ag an iompar tráthrialta paisinéirí de 
bhóthar. Féadfar séasúracht agus faid 
éagsúla ama a chaitear ag tiomáint, atá ag 
brath ar na gníomhaíochtaí a dhéanann 
paisinéirí, a bheith ina saintréith d’iompar 
ócáideach paisinéirí de bhóthar. Ní mór dó 
freastal ar iarrataí neamhsceidealaithe agus 
ar iarrataí gan choinne ó phaisinéirí i 
dtéarmaí stadanna breise agus athruithe ar 
an mbealach nó ar an sceideal, nuair is 
féidir. Féadfar níos lú am tiomána a 
bheith i gceist le hiompar ócáideach 
paisinéirí de bhóthar, i gcomparáid le 
hiompar lasta nó le seirbhísí tráthrialta bus. 
Mar sin féin, d’fhéadfadh tiománaithe a 
oibríonn in iompar ócáideach séasúrach 
paisinéirí de bhóthar a bheith ag gabháil 
go minic d’oibríochtaí iompair eile le linn 
séasúir sheachbhuaice. Chomh maith leis 
sin, is iondúil go gcodlaíonn tiománaithe a 
oibríonn in iompar ócáideach de bhóthar 
in óstáin, agus go dtiomáineann siad níos 
lú san oíche. Mar sin féin, agus líon 
iomlán na n-uaireanta an chloig a 
oibrítear á chur san áireamh, lena n-
áirítear gníomhaíochtaí a dhéantar le linn 
sosanna tiomána, féadfar tionchar 
carnach a bheith ar strus agus ar thuirse 
an tiománaí1a, rud a d’fhéadfadh a bheith 
ina riosca do shábháilteacht ar bhóithre 
agus do shláinte agus sábháilteacht 
tiománaithe. Áirítear ar ghníomhaíochtaí 

breise idirghníomhaíochtaí rialta le 
paisinéirí, cothabháil agus glanadh na 
feithicle, agus luchtú agus díluchtú 
bagáiste. Ní hamháin go n-éilítear leis an 
bhfreagracht atá ar thiománaithe as 
sábháilteacht a bpaisinéirí dea-shláinte 
fhisiciúil agus mheabhrach ach 
teastaíonn ardleibhéal airde agus 
ardleibhéal frithsheasmhachta struis 
freisin. 
__________________
1a Vitols, Katrin agus Voss, Eckhard 
(2021): Driving fatigue in European Road 
Transport; https://www.etf-europe.org/wp-
content/uploads/2023/04/Driver-Fatigue-
in-European-Road-Transport-Report-.pdf

Leasú 3

Togra le haghaidh rialacháin
Aithris 4

Téacs arna mholadh ag an gCoimisiún Leasú

(4) Thángthas ar an gconclúid sa 
mheastóireacht ex post ar Rialachán (CE) 
Uimh. 561/2006 nach bhfuil cuid de na 
rialacha aonfhoirmeacha a bhaineann le 
híos-sosanna agus tréimhsí scíthe oiriúnach 
do shainghnéithe seirbhísí ócáideacha 
iompair paisinéirí de bhóthar. Léirigh 
measúnuithe breise a rinne an Coimisiún 
ina leith sin go bhfuil roinnt de cheanglais 
Rialachán (CE) Uimh. 561/2006 maidir le 
sosanna agus tréimhsí scíthe laethúla agus 
seachtainiúla mí-oiriúnach agus 
neamhphraiticiúil le haghaidh 
tiománaithe agus oibreoirí a bhíonn ag 
gabháil d’iompar ócáideach paisinéirí de 
bhóthar, toisc go mbíonn tionchar 
diúltach acu ar an gcumas seirbhísí 
ócáideacha éifeachtúla ardcháilíochta do 
phaisinéirí a eagrú, ar dhálaí oibre 
tiománaithe, agus ar shábháilteacht ar 
bhóithre dá bharr sin.

(4) Thángthas ar an gconclúid sa 
mheastóireacht ex post ar Rialachán (CE) 
Uimh. 561/2006 nach bhfuil cuid de na 
rialacha aonfhoirmeacha a bhaineann le 
híos-sosanna agus tréimhsí scíthe oiriúnach 
do shainghnéithe seirbhísí ócáideacha 
iompair paisinéirí de bhóthar. Léirigh 
measúnuithe breise a rinne an Coimisiún 
ina leith sin go bhféadfaí impleachtaí 
diúltacha a bheith ag roinnt de cheanglais 
Rialachán (CE) Uimh. 561/2006 maidir le 
sosanna agus tréimhsí scíthe laethúla agus 
seachtainiúla ar dhálaí oibre tiománaithe 
agus ar sholáthar seirbhísí ócáideacha 
éifeachtúla ardcháilíochta do phaisinéirí.



PE752.842v02-00 24/36 RR\1291040GA.docx

GA

Leasú 4

Togra le haghaidh rialacháin
Aithris 5

Téacs arna mholadh ag an gCoimisiún Leasú

(5) Dá bhrí sin, is iomchuí na ceanglais 
maidir le híos-sosanna agus tréimhsí scíthe 
a oiriúnú chun go mbeidh siad oiriúnach do 
cheanglais shonracha na seirbhísí 
ócáideacha iompair paisinéirí de bhóthar. 
Is iomchuí freisin na rialacha is 
infheidhme maidir le seirbhísí ócáideacha 
iompair náisiúnta agus idirnáisiúnta 
paisinéirí de bhóthar a ailíniú.

(5) Dá bhrí sin, is iomchuí na ceanglais 
maidir le híos-sosanna agus tréimhsí scíthe 
a oiriúnú chun go mbeidh siad oiriúnach ar 
bhealach níos fearr do cheanglais 
shonracha na seirbhísí ócáideacha iompair 
paisinéirí de bhóthar.

Leasú 5

Togra le haghaidh rialacháin
Aithris 6

Téacs arna mholadh ag an gCoimisiún Leasú

(6) Níor cheart sábháilteacht na 
dtiománaithe ná sábháilteacht ar bhóithre a 
chur i mbaol ar bhealach ar bith ná níor 
cheart méadú ar bhealach ar bith ar 
leibhéal tuirse na dtiománaithe ná níor 
cheart meath ar bhealach ar bith teacht ar 
dhálaí oibre mar gheall ar rialacha níos 
solúbtha maidir le sceidealú sosanna agus 
tréimhsí scíthe tiománaithe atá ag gabháil 
do sheirbhísí ócáideacha iompair paisinéirí 
de bhóthar. Dá bhrí sin, leis an 
tsolúbthacht sin, níor cheart athrú teacht 
ar na rialacha atá ann faoi láthair maidir 
leis na híos-sosanna iomlána, maidir le 
huastréimhsí tiomána in aghaidh an lae 
agus in aghaidh na seachtaine agus maidir 
leis an uastréimhse choicísiúil tiomána.

(6) Leis na rialacha maidir le sceidealú 
agus dáileadh sosanna agus tréimhsí scíthe 
tiománaithe atá ag gabháil do sheirbhísí 
ócáideacha iompair paisinéirí de bhóthar, 
ba cheart go mbeifí in ann am oibre a 
eagrú ar an mbealach is fearr is féidir, go 
háirithe le linn tréimhsí buaic-éilimh 
taistil, agus an t-am a chaitheann 
tiománaithe as baile a laghdú, go háirithe 
chun oibrithe a mhealladh don earnáil 
iompair. Níor cheart, ar aon bhealach, go 
ndéanfaí leis na rialacha sábháilteacht na 
dtiománaithe nó sábháilteacht ar bhóithre a 
chur i mbaol, leibhéal tuirse agus strus na 
dtiománaithe a mhéadú, a sláinte 
mheabhrach nó fhisiciúil agus a 
sábháilteacht a chur i mbaol, nó meath ar 
dhálaí oibre a bheith mar thoradh orthu. 
Dá bhrí sin, níor cheart go n-athródh 
tuilleadh solúbthachta na rialacha atá ann 
faoi láthair maidir leis na híos-sosanna 
iomlána, maidir le huastréimhsí tiomána in 
aghaidh an lae agus in aghaidh na 
seachtaine agus maidir leis an uastréimhse 

choicísiúil tiomána.

Leasú 6

Togra le haghaidh rialacháin
Aithris 7

Téacs arna mholadh ag an gCoimisiún Leasú

(7) Chun sainmhíniú aonfhoirmeach 
ar sheirbhísí ócáideacha do phaisinéirí a 
áirithiú, is gá a shoiléiriú go 
gcumhdaíonn an sainmhíniú a leagtar 
amach i Rialachán (CE) Uimh. 1073/2009 
ó Pharlaimint na hEorpa agus ón 
gComhairle23 seirbhísí náisiúnta agus 
seirbhísí idirnáisiúnta araon. Is iomchuí 
freisin an tagairt do Rialachán (CE) 
Uimh. 1073/2009, lenar aisghaireadh 
Rialachán (CEE) Uimh. 684/92 ón 
gComhairle24, a thabhairt cothrom le 
dáta.

scriosta

__________________
23 Rialachán (CE) Uimh. 1073/2009 ó 
Pharlaimint na hEorpa agus ón 
gComhairle an 21 Deireadh Fómhair 
2009 maidir le rialacha comhchoiteanna 
le haghaidh rochtana ar an margadh 
idirnáisiúnta do sheirbhísí cóiste agus bus 
agus lena leasaítear Rialachán (CE) 
Uimh. 561/2006 (athmhúnlú) (IO L 300, 
14.11.2009, lch. 88).
24 Rialachán (CEE) Uimh. 684/92 ón 
gComhairle an 16 Márta 1992 maidir le 
comhrialacha le haghaidh iompar 
idirnáisiúnta paisinéirí de chóiste agus de 
bhus (IO L 74, 20.3.1992, lch. 1).

Leasú 7

Togra le haghaidh rialacháin
Aithris 8



PE752.842v02-00 26/36 RR\1291040GA.docx

GA

Téacs arna mholadh ag an gCoimisiún Leasú

(8) Níor cheart do sholúbthacht 
bhreise i sceidealú sosanna le haghaidh 
tiománaithe atá ag gabháil do sheirbhísí 
ócáideacha iompair paisinéirí de bhóthar 
cosc a chur ar na tiománaithe sin sosanna 
a ghlacadh den fhad íosta is gá chun go 
mbeidh siad in ann scíth a ligean i gceart. 
Dá bhrí sin, is iomchuí íosfhad a shocrú i 
gcás gach sosa. Dá bhrí sin, ba cheart cead 
a bheith ag tiománaithe atá ag gabháil do 
sheirbhísí ócáideacha iompair paisinéirí de 
bhóthar a sos éigeantach a roinnt i dtrí shos 
ar leith de 15 nóiméad ar a laghad an 
ceann, sa bhreis ar an bhféidearthacht eile 
sos a roinnt.

(8) Chun tréimhsí scíthe leormhaithe 
a áirithiú do thiománaithe atá ag gabháil 
do sheirbhisí ócáideacha iompair paisinéirí 
de bhóthar, ar tréimhsí iad atá 
riachtanach do shábháilteacht 
tiománaithe agus paisinéirí, is iomchuí 
íosfhad a shocrú i gcás gach sosa. Ba 
cheart cead a bheith ag tiománaithe atá ag 
gabháil do sheirbhísí ócáideacha iompair 
paisinéirí de bhóthar a sos éigeantach a 
roinnt in dhá shos ar leith de 15 nóiméad 
ar a laghad an ceann, agus an tréimhse 
scíthe íosta iomlán is gá 45 nóiméad á 
hurramú ag an am céanna. Mar sin féin, 
le níos mó solúbthachta i sceidealú na 
sosanna éigeantacha sin, níor cheart cosc 
a chur ar thiománaithe sosanna breise a 
bheith acu ná sosanna a bheith acu ar 
feadh tréimhse níos faide ná an tréimhse 
scíthe íosta iomlán is gá.

Leasú 8

Togra le haghaidh rialacháin
Aithris 8 a (nua)

Téacs arna mholadh ag an gCoimisiún Leasú

(8a) Ba cheart do thiománaithe a 
bheith in ann tús a dtréimhse scíthe 
laethúla a chur siar ar feadh uastréimhse 
1 uair an chloig, i gcásanna nach faide ná 
7 n-uair an chloig an tréimhse tiomána 
don lá sin, ar choinníoll go bhfuil turais 
8 lá nó níos faide á ndéanamh acu agus 
go n-urramaítear an t-am oibre laethúil 
uasta. Níor cheart go gcuirfeadh an 
tsolúbthacht sin sábháilteacht ar bhóithre 
agus sláinte agus sábháilteacht na 
dtiománaithe i mbaol agus níor cheart í a 
theorannú ach d’aon mhaolú amháin le 
linn thréimhse an turais.

Leasú 9

Togra le haghaidh rialacháin
Aithris 9

Téacs arna mholadh ag an gCoimisiún Leasú

(9) Chun a áirithiú nach mbainfear mí-
úsáid as an tsolúbthacht bhreise sin i 
sceidealú thréimhsí scíthe na dtiománaithe 
atá ag gabháil do sheirbhísí ócáideacha 
iompair paisinéirí de bhóthar, tá sé fíor-
riachtanach raon feidhme na solúbthachta 
sin a theorannú go soiléir agus foráil a 
dhéanamh maidir le seiceálacha iomchuí. 
Dá bhrí sin, ba cheart do thiománaithe a 
bheith in ann tús a dtréimhsí scíthe 
laethúla a chur siar ar feadh uastréimhse 
1 uair an chloig nó 2 uair an chloig, i 
gcásanna nach faide ná 5 nó 7 n-uaire an 
chloig faoi seach an tréimhse tiomána 
don lá sin, agus níor cheart dóibh tús na 
dtréimhsí scíthe a chur siar ach amháin 
nuair atá turais 8 lá nó níos faide á 
ndéanamh acu. Ba cheart teorannú breise 
a dhéanamh ar an tsolúbthacht sin do 
cheann amháin de gach maolú le linn 
thréimhse an turais. Ba cheart é a bheith 
indéanta freisin an dara seiceáil a 
dhéanamh ar imthosca den sórt sin le 
hasphrionta ón trealamh taifeadta nó ón 
uainchlár dualgas, de bhreis ar na taifid 
tacagraif.

(9) Chun a áirithiú nach mbainfear mí-
úsáid as an tsolúbthacht bhreise i sceidealú 
thréimhsí scíthe na dtiománaithe atá ag 
gabháil do sheirbhísí ócáideacha iompair 
paisinéirí de bhóthar, tá sé fíor-riachtanach 
raon feidhme na solúbthachta sin a shainiú 
go soiléir agus foráil a dhéanamh maidir le 
seiceálacha iomchuí ag údaráis náisiúnta 
inniúla le tacaíocht ón Údarás Eorpach 
Saothair (ELA). D’fhonn forfheidhmiú 
éifeachtach agus éifeachtúil a bhaint 
amach, ba cheart ceanglais riaracháin a 
bhunú lena mbainfear lántairbhe as 
uirlisí digiteacha. Sa bhreis ar na taifid 
tacagraif, ba cheart foirm thurais 
dhigiteach a chlárú go leictreonach sula 
gcuirfear tús le turas idirnáisiúnta. Ba 
cheart go mbeadh na foirmeacha 
digiteacha inrochtana i bhfíor-am le linn 
seiceálacha cois bóthair agus ba cheart 
iad a úsáid le haghaidh rialuithe agus 
forfheidhmithe amháin. Is féidir ról 
ríthábhachtach a bheith ag 
comhpháirtithe sóisialta ar leibhéal an 
Aontais agus ar an leibhéal náisiúnta 
maidir le forfheidhmiú na rialachán atá 
ann cheana a fheabhsú. Ba cheart 
iarraidh orthu gníomhaíochtaí 
comhpháirteacha a dhéanamh, treoirlínte 
a fhorbairt agus moltaí a eisiúint ina leith 
sin. Ba cheart don Choimisiún faireachán 
rialta a dhéanamh ar na dálaí oibre agus 
ar fhorfheidhmiú na rialacha atá ann 
cheana san earnáil iompair ócáidigh 
paisinéirí. Ba cheart dó freisin measúnú a 
dhéanamh ar thionchar na rialacha ar 
shábháilteacht ar bhóithre sa 
chomhthéacs sin.

Leasú 10

Togra le haghaidh rialacháin
Aithris 10

Téacs arna mholadh ag an gCoimisiún Leasú

(10) Maidir leis an bhféidearthacht an 
tréimhse scíthe sheachtainiúil a chur siar 
ar feadh suas le 12 thréimhse 24 uair an 
chloig as a chéile a theorannú go heisiach 
do sheirbhísí idirnáisiúnta ócáideacha do 
phaisinéirí, bíonn tionchar diúltach aige 
sin i dtéarmaí iomaíocht neamhshaofa 
agus chóir idir oibreoirí, go háirithe 
fiontair bheaga agus mheánmhéide. Tá sé 
chomh maith ag seirbhísí náisiúnta 
ócáideacha do phaisinéirí a seirbhísí a 
sholáthar faoi na coinníollacha céanna a 
bhaineann le seirbhísí idirnáisiúnta 
ócáideacha do phaisinéirí i dtéarmaí an 
achair a thaistealaítear nó an fhaid nó na 
seirbhísí a chuirtear ar fáil do phaisinéirí. 
Ba cheart, dá bhrí sin, go mbainfeadh 
seirbhísí náisiúnta ócáideacha do 
phaisinéirí tairbhe as an bhféidearthacht 
sin freisin.

scriosta

Leasú 11

Togra le haghaidh rialacháin
Airteagal 1 – mír 1 – pointe 1 a (nua)
Rialachán (CE) Uimh. 561/2006
Airteagal 7 – mír 2

An téacs atá ann Leasú

(1a) in Airteagal 7, leasaítear an dara 
mír mar a leanas:

Féadfar sos 15 nóiméad ar a laghad a chur 
in ionad an tsosa seo, agus sos 30 nóiméad 
ar a laghad ina dhiaidh sin a roinnfear le 
linn na tréimhse ar bhealach lena 
gcomhlíontar forálacha na chéad fhomhíre.

‘I gcás tiománaí atá ag gabháil do 
sheirbhís ócáideach do phaisinéirí, féadfar 
dhá shos 15 nóiméad ar a laghad an ceann 
a chur in ionad an tsosa sin, ar sosanna iad 
a roinnfear le linn na tréimhse ar bhealach 
lena gcomhlíonfar forálacha na chéad 
fhomhíre;’

Leasú 12

Togra le haghaidh rialacháin
Airteagal 1 – mír 1 – pointe 2
 Rialachán (CE) Uimh. 561/2006
 Airteagal 7 – mír 4

Téacs arna mholadh ag an gCoimisiún Leasú

(2) in Airteagal 7, cuirtear isteach an 
ceathrú mír seo a leanas:

scriosta

I gcás tiománaí atá ag gabháil do 
sheirbhís ócáideach do phaisinéirí, 
féadfar freisin trí shos de 15 nóiméad ar a 
laghad an ceann a chur in ionad an tsosa 
dá dtagraítear sa chéad mhír, ar sosanna 
iad a dháilfear i gcaitheamh na tréimhse 
tiomána dá dtagraítear sa chéad mhír, ar 
bhealach a chomhlíonfaidh an chéad 
mhír.;

Leasú 13

Togra le haghaidh rialacháin
Airteagal 1 – mír 1 – pointe 3 – pointe a
Rialachán (CE) Uimh. 561/2006
Airteagal 8 – mír 2a – fomhír 1 – an chuid réamhráiteach agus pointe a

Téacs arna mholadh ag an gCoimisiún Leasú

2a. Ar choinníoll nach gcuirfear 
sábháilteacht ar bhóithre i mbaol dá 
bharr sin, féadfaidh tiománaí atá ag 
gabháil do sheirbhís ócáideach do 
phaisinéirí a mhaireann 8 lá ar a laghad 
maolú ar mhír 2, an chéad fhomhír, ar na 
bealaí seo a leanas:

2a. Féadfaidh tiománaí atá ag gabháil 
do sheirbhís ócáideach aonair do 
phaisinéirí a mhaireann 8 lá ar a laghad 
maolú ar mhír 2, an chéad fhomhír, tríd an 
tréimhse scíthe laethúil a chur siar 1 uair 
an chloig ar a mhéad, ar choinníoll nach 
faide ná 7 n-uair an chloig an t-am 
tiomána carntha iomlán don lá sin agus 
go n-urramaítear an t-am oibre laethúil 
uasta faoin dlí náisiúnta is infheidhme.

(a) an tréimhse scíthe laethúil a chur 
siar 1 uair an chloig ar a mhéad, ar 
choinníoll nach faide ná 7 n-uaire an 
chloig an t-am tiomána carntha iomlán 
don lá sin;

Leasú 14

Togra le haghaidh rialacháin
Airteagal 1 – mír 1 – pointe 3 – pointe a
Rialachán (CE) Uimh. 561/2006
Airteagal 8 – mír 2a – fomhír 1 – pointe b

Téacs arna mholadh ag an gCoimisiún Leasú

(b) an tréimhse scíthe laethúil a chur 
siar 2 uair an chloig ar a mhéad, ar 
choinníoll nach faide ná 5 huaire an 
chloig an t-am tiomána carntha iomlán 
don lá sin.

scriosta

Leasú 15

Togra le haghaidh rialacháin
Airteagal 1 – mír 1 – pointe 3 – pointe a
Rialachán (CE) Uimh. 561/2006
Airteagal 8 – mír 2a – fomhír 2

Téacs arna mholadh ag an gCoimisiún Leasú

Ní fhéadfar gach ceann de na maoluithe 
dá dtagraítear sa chéad fhomhír, pointí 
(a) agus (b), a úsáid ach aon uair amháin 
le linn an turais dá dtagraítear sa chéad 
fhomhír.

Ní fhéadfar an maolú sin a úsáid ach uair 
amháin le linn an turais dá dtagraítear sa 
chéad fhomhír.

Leasú 16

Togra le haghaidh rialacháin
Airteagal 1 – mír 1 – pointe 3 – pointe b
Rialachán (CE) Uimh. 561/2006
Airteagal 8 – mír 6a – an chuid réamhráiteach agus pointe a

Téacs arna mholadh ag an gCoimisiún Leasú

(b) i mír 6a, cuirtear an méid seo a 
leanas in ionad na habairte réamhráití 
agus phointe (a):

scriosta

De mhaolú ar mhír 6, féadfaidh tiománaí 
atá ag gabháil do sheirbhís aonair 
ócáideach do phaisinéirí an tréimhse 
scíthe sheachtainiúil a chur siar ar feadh 

suas le 12 thréimhse 24 uair an chloig as 
a chéile tar éis tréimhse scíthe 
sheachtainiúil thráthrialta roimhe sin, ar 
choinníoll:
(a) go maireann an tseirbhís 24 uair 
an chloig as a chéile ar a laghad;.

Leasú 17

Togra le haghaidh rialacháin
Airteagal 1 – mír 1 – pointe 3 - pointe b a (nua)
Rialachán (CE) Uimh. 561/2006
Airteagal 8 – mír 6a – mír 1 – pointe d a (nua)

Téacs arna mholadh ag an gCoimisiún Leasú

(ba) i mír 6a, cuirtear isteach an pointe 
seo a leanas:
‘(da) go bhfuil foirm thurais dhigiteach, 
lena n-áirítear na gnéithe uile a 
shonraítear i Rialachán (CE) 
Uimh. 1073/2009, cláraithe go 
leictreonach sula gcuirtear tús le turas.’

ÓNA bhFUAIR AN RAPÓIRTÉIR DON TUAIRIM IONCHUR

- ETF - European Transport Federation
- IRU - International Road Transport Union
- 3F Transport, Danish Trade Union
- Ver.di, German Trade Union

